
I ngā wā o nehe, i mua rā anō i te whānautanga mai 
o ōu kaumātua, i nōhia e ngā uri o Ngāti Pāoa ngā 
whenua o Ngāhue. I karapotihia e ētehi o ō rātou 
kāinga te maunga tupua o Maungarei.

Ko Ngāhue tētehi wāhi e matapoporetia ana e Ngāti 
Pāoa. He whenua whakaruruhau, he wāhi e matomato 
ai te tupu o ngā māra.

He whenua haumako a Ngāhue. He ngohengohe te 
oneone, he oneone i kaha puritia te mahana. I tūperepere 
ai te tupu o ngā hue, ngā kūmara me ngā rīwai.

I kaingia ngā hue, i whakamahia ai hei pounamu wai, 
hei taonga pūoro, hei whakakai anō hoki.

I tiaki tētehi tupuna whakahirahira i te awa o Tāmaki, 
i Te Wai Mokoia. Nāna i āwhina i ngā waka ki te 
whakawhiti i te awa nei.

Me utu te rangatira nei mō tana āwhina, heoi kāore 
ētehi i rata ki tērā whakaritenga.

I ēnei rā, he tino rerekē te āhua o Ngāhue. I aua wā, i 
ūwhia katoatia te whenua e ngā māra. Tae rawa mai 
ki ēnei rā, kua pokea te whenua e ngā whare rerekē, 
ahakoa tēnei ka matapoporetia tonutia e Ngāti Pāoa. 



Kupu here
Disclaimer
Kupu here
Disclaimer

He Kōrero mō Ngāhue. Kaiwhakamāori Hinerangi Rhind-Wiri. 
©2025 by drinA paratenE / Ngāti Pāoa. All rights reserved.  
ISBN 978-0-473-78220-7 (paperback). ISBN 978-0-473-78221-4 (eBook).

This pukapuka pānui | storybook contains intellectual and cultural property of Ngāti Pāoa and no 
part of this publication may be reproduced, distributed, or transmitted in any form or by any means, 
including photocopying, recording, or other electronic or mechanical methods, without the prior written 
permission of the Ngāti Pāoa Iwi Trust, except in the case of brief quotations embodied in reviews and 
certain other noncommercial uses permitted by copyright law.

www.paoa.co.nz


